
Blaenavon 
TXILLARDEGI / Hizkuntzalari eta idazlea 

Barakaldon izan nintzen joan 
den igandean. Eta Cymruz 
oroitu nintzen. Gure Ibarrez-
kerreko patua Bizkaiak baino 
mendebete lehenago ezagutu 
eta jasan baitzuen Cymru 
anaiak (erdaraz "Gales" dei-
tzen dugunak). 

Hain zuzen ere, orain dela 
gutxi irakurri nuen Gwent Konterriari buruzko 
artikulu bat. Eta Blaenavon hori (bertakoek 
lehen Blaenau esana) Gwent horretantxe dago, 
behinola Cymruko industrigune-ohi horietako 
batean kokaturik. 

Blaenau hori eskualde idilikoa omen zen joan 
den mendearen haseran. Gero ikatza aurkitu 
zuten, eta beronen altzoan burdina eta altzairua 
landu ziren (orduan jaio ziren preseski bizkaita-
rren eta cymru-tarren arteko harreman ekono-
mikoak). 

Eta 1801an 45.000 biztanle besterik ez zuen 
eskualdeak, etorkin-olatu gaitzen ondorioz, 
245.000 zituen 1891an. Ekologia desegin, de-
mografia aldatu, klase-zapalketa azkartu, eta 
bertako hizkuntza, "kimnera" delakoa, hiltzo-
rian gertatu. Joan den mende-haseran bertako 
hizkera guztiz nagusi egon ondoren, 1891ko 
Erroaldan %15,2ren mintzaira besterik ez bai-
tzen han. 

1867an ikatz-meatzeak hesten hasi ziren; eta, 
lanik ezaz, emigrazioa mamitzen. Cymrutar gi-
zartea apurtua zen errotik, eta "kimritarta-
suna" beste modu batera funtsatzeko beharra 
agertu zen. Gauza bat behar omen zen erakutsi: 
"that the Welshman can compete with the En-
glishman". Eta... ingelesez. Betidaniko kon-
plexuak gainditzeko, ingelesago eta kalitate ho-
beaz. Ez dizue honek ezer gogorazten? Kim-
riera oso egoki bihurtu zen elizan. Jainkoarekin 
hitz egiteko (eta gero ezta hori ere). 

Gaur Konterriak bere xarma ekologikoa 
galdua omen du, eta nazio-hizkuntza ia erabat 
erraustua: %2,l kimridun 1971ko Erroldan. 

Orain, ordea, bertako gazteek buru-belarri 
nahi dute arbasoen hizkuntza berreskuratu. Ez 
dute ingelesekin ingelesez eta London gidari 
neurtu nahi, Cymrun kimrieraz bizi baizik. Eta 
gazteen artean, 1991ko Erroldak erakutsi 
duenez, Gwent-eko %4,8-ek dakite kim-
rieraz... Bikoiztu egin da proportzioa azkeneko 
20 urteotan, inork horrelakorik somatzen ez 
zuelarik. 

Non dira meatzeez aberastu eta eskualdea 
saldu zutenak? 

Aurki egingo da galdera bera Ibarrezkerreko 
parajeetan. 




